Alé timp fin ai 21 di Lui par presenta i
lavors dal premi "Andreina e Luigi
Ciceri", XVIII edizion, premi che la
Societat Filologjiche Furlane e da fir
ogni doi agns. Intitulat a la memorie di
Andreina e Luigi Ciceri, il bant al & dat
flr cun ché di onora il lavor che chescj
doi grangj studios a an fat a pro dal
studi da la storie e da lis tradizions dal
Fritl: a an vit curat la publicazion di
diviers volums di contis e di art
popolar, inmaneat mostris e metdt
adun documentaris sul folclér furlan
(inte foto Luigi Ciceri).

Il premi (borse-premi 3.000 €) al ven
dat ai contribdts sientifics dedicats ai
aspiets da la culture e dal teritori dal
Fridl (storie, gjeografie, architeture
rural, paisac, turisim, economie,
tradizions popolars e lenghistiche
furlane) e al & dividdt in dos sezions:
scrits (sacs libars, tesis di lauree
magjistral e di dotorat) e materiai
multimediai (documentaris, filmats pe
cognossince e la valorizazion dal Fridl,
struments interatifs).

I lavors che a concorin a an di jessi
inedits, a an di vé caratar sientific, no
leterari, no memorialistic, o parei.

La Jurie e fasara une graduatorie
mutivade tignint cont da la
origjinalitat dal lavor rispiet al setor di
ricercje sielt, da la conformitat te
maniere di dopra lis fonts, dal supuart
bibliografic, da la atenzion
comparative, da la cualitat e da la
origjinalitat dal supuarticonografic,
seal e, da la cualitat de scriture.

Il regolament par intir si pues discjama
dal sit www.filologicafriulana.it.

JICHE FURLANE- -

LENSEMBLE D’ANJOU, CHE AL A RAPRESENTAT IN M

ianluca Franco, di Capriva, al € un
dai gntfs autors da la leteradure
in marilenghe. Al a scrit tré
romangs che a an viit za un ciert
suces sei di critiche sei di copiis vendudis
(pai numars da la editorie furlane, si
capis).
Il prin lavor al e dal 2012, Re Ricart in Friill,
e al conte dal viag di Ricart Ctr di Leon, re
di Inghiltere, ator pal Fritl fin a la so cature
a Cividat. Dal 2015 al e invezit Il Buing, un
misteri di Vencon e la ultime vore,
Plaidarts, scrite I'an passat, e sara buride
far da la Filologjiche e presentade a
Capriva in Setembar.
Dugj chescj lavors, si diseve, a an viit un
bon acet ancje a Codroip pal Premi San
Simon, il premi leterari plui impuartant in
marilenghe: in particolar Re Ricart e Il
Buing a son stats segnalats tal 2011 e tal
2015, e adiriture tal 2016 Plaidarts al a
vingt la 38.e edizion (ex aequo cun Gino
Marco Pascolini, Un flat american).
Di indula nassino la passion e la voie di
scrivi par furlan? "Mal soi domandat tantis
voltis. A nassin dal gust di lei in furlan.
"Colpevul" principal al fo pre Guido
Maghet, che al vignive a di messe la
domenie a Vila Russiz. Finide la messe si
lave a bevi il cafe, e in ché ocasion pre
Guido al invoiave a cognossi mior la
lenghe e la identitat furlane. Al contave
poesiis, di storie, di identitat. Robis che
jenfri la fin dai agns Setante e il principi dai
agns Otante no si sintive a fevela.
Cun chest inviament, tor dai disesiet agns,
0 ai scomencat a ciri e a lei in furlan: i prins

Isal un avigni pe
leteradure furlane?

romangs a son stats Prime di sere di Carlo
Sgorlon, Par un pél di Riedo Puppo e,
jessint di Capriva, naturalmentri La cjase
sul fossal di Delchi Tirel.

Travanat di chestis leturis, o ai viit 'idee di
puarta talian al oral dal esam di maturitat
e in particolar i scritors di chenti che a
scrivevin ancje par furlan (il stes Sgorlon,
Amedeo Giacomini, Elio Bartolini e vie
indevant): cheste sielte no je stade masse
preseade da la comissarie esterne di talian
(che e vignive di Bari...). Passat cualchi an,
tal 2010 o ai partecipat a un cors di
formazion di lenghe furlane promoviit da
la Universitat dal Fridl, 1a che o ai
cognosstt il prof. Gianni Nazzi, persone di
grande culture e passion pe lenghe
furlane, che mi a invoiat a scrivi il prin
romang, Re Ricart in Friill, e di chi vie
indevant".

Lis contis di Franco a an une lenghe
furlane une vore siore di peraulis poc
cognossudis e dopradis. Parce? "La scriture
par furlan si nudris di buinis leturis, indula
che si puedin cjata tiermins che no si
doprin al di di vué. Propit partint da la
leture dai scrits di pre Josef Marchet, Maria

Forte e Riedo Puppo si puedin cjaté chestis
peraulis e ancje mts di di che a insiorin la
cualitat dal discors. Par me sielzi une
peraule "juste" pluitost di un’altre e je une
sodisfazion: ti da une emozion come cuant
che tu le s lete la prime volte, tu sintis che
e je une peraule "furlanonone" e no dome
un adatament dal talian o dal lessic che si
dopre ogni di. Nol e un gust di 14 a ciri une
peraule juste par mostra che si cognossin
peraulis, ma al ¢ cirila peraule juste o il
mt di di just te suaze plui adate".
Par fini une domande: isal un avigni pe
lenghe furlane te leteradure in
marilenghe? "Dal sigtir al € un avigni pe
lenghe furlane: si le sint a fevela no dome
par strade, ma ancje tra i students in
universitat, tal discuti par furlan di
materiis sientifichis. Duncje se il furlan al a
une presince concrete te vite di ogni dj, al
aancje un avigni te leteradure. Par fa
cressi la scriture par furlan si a di
considera che a ore di vué e je une grande
oralitat: si vares di riva prin di dut a lei in
furlan e di chi e ven la voie di prova a
scrivi".

Feliciano Medeot

Premiade la classe IV da la scuele primarie di Capriva

Inviac aun Zuan di Udin par "Emozions furlanis’

je stade grande la partecipazion al
concors Emozions furlanis in viag
pal teritori, dat fr ancje chest an
dal Ufici Scuelastic Regional pal
Fritl Vignesie Julie cu la colaborazion da la
Provincie di Udin, da la Societat Filologji-
che Furlane e de Arlef inte suaze da li cele-
brazions pe Fieste da la Patrie dal Frial.
Obietif da la iniziative e jere la produzion di
elaborats par promovi e valoriza il patrimo-
ni storic, artistic, cultural e natural dal Fritl.
A son stadis tantis lis classis che a an parte-
cipat, di ducj i ordins scuelastics da lis tré
provinciis furlanis (Udin, Guriza e Porde-
non).
Grande sodisfazion, in particolar, pe classe
cuarte dala scuele primarie "Giuseppe Tor-
re" di Capriva (che e jentre tal Istitat Com-
prensif "Giovanni Pascoli” di Cormons), che
e a cjapat il prin premi pes scuelis prima-

riis. Il lavor intitulat In viaggio con Gio-
vanni al a convint la jurie, vuidade dal
President da la Provincie di Udin, Pietro
Fontanini, e formade ancje di Patrizia
Pavatti, retore dal Convit Nazional "Pao-
lo Diacono" di Cividat, e di Paola Cenci-
ni, referente pe lenghe furlane dal Ufici
Scuelastic Regjonal.

La conte metude adun dai arléfs da la
scuele di Capriva e je il risultat da la
esperience didatiche puartade indevant
cun modalitat CLIL tal cors dal secont
cuadrimestri dal an scuelastic. Cula me-
todologjie CLIL e ven doprade la lenghe
furlane par studia i argoments da lis ma-
teriis intal program.

Lis insegnantis Viviana Stacco e Dona-
tella Clinec, insieme cui 16r arléfs, a an
scrit une conte fondade su la figure di
Zuan di Udin e su lis sos oparis. Zuan di

Udin al e stat un pitor, decorador e ar-
chitet furlan protagonist da lis arts figu-
rativis a Rome sul principi dal secul XVI.
Inte ativitat didatiche da la classe di Ca-
priva, si a metude la atenzion sui festons
piturats inte Vile Farnesina di Rome (in-
te foto un particolar) e su lis cussi cla-
madis "grottesche" pituradis invezit in-
te Sale Celeste dal palag dal Vescul di
Udin.

Ala cerimonie di premiazion, oltri ai ra-
presentants da lis istituzions che a an
promoviit e colaborét a la organizazion
dal premi scuelastic, a jerin presints il
sindic di Capriva, Daniele Sergon, e la di-
rigjente dal Istitiit Comprensif di Cor-
mons, Flaviana Zanolla.

Ai 30diJugni arléfs a saran protagoniscj
dal program "Contile juste" che al lara in
onde su Telefriuli.



